ՀԻՄՆԱՎՈՐՈՒՄ

1. Ծրագրի իրականացման անհրաժեշտությունը և նպատակը.
2023 թվականի սեպտեմբերի 19-ից Ադրբեջանի կողմից Լեռնային Ղարաբաղում սանձազերծած պատերազմական գործողությունների արդյունքում սեպտեմբերի 25-ից տեղի է ունեցել ԼՂ բնակչության բռնի տեղահանում: Հազարավոր ընտանիքներ, իրենց ապրելու իրավունքը պաշտպանելու նպատակով տեղափոխվել են Հայաստանի Հանրապետություն՝ ունենալով համակողմանի աջակցության և հոգատարության կարիք: Հայաստանի Հանրապետության կառավարությունը հոգում է բռնի տեղահանված ընտանիքների պաշտպանության, կեցության, առաջնային անհրաժեշտության պայմանների հարցը, որոնք ապահովելու համար կրթության տարբեր աստիճաններում ընդգրկված երեխաների կրթության իրավունքի իրացմանը զուգահեռ պետք է ձեռնարկվեն նաև «Հանրակրթության մասին» օրենքին համապատասխան մասնագետներին ուսումնական հաստատություններ ներգրավելու գործողություններ: 
1.1. Կարգավորման ընթացիկ իրավիճակը և առկա խնդիրները.
ՀՀ ԿԳՄՍ նախարարությունը իրականացրել է իրավիճակի վերլուծություն և հավաքագրված տեղեկատվության հիման վրա նախատեսում է Լեռնային Ղարաբաղից բռնի տեղահանված ուսուցիչների՝ հետագա ուսուցչական աշխատանքում ներգրավում՝ նպատակ ունենալով ապահովել ուսուցիչների մասնագիտական աշխատանքի հնարավորությունը ՀՀ դպրոցներում։ Հավաքագրվող տեղեկատվության համար կարևորվել է բնակության վայրը՝ անկախ հետագայում տեղափոխվելու հնարավորությունից՝ ուսուցչի ցանկությամբ կարգով սահմանված դեպքում երկու անգամ ընտրելու բնակավայրի որևէ հաստատություն: 
1.2. Առկա խնդիրների առաջարկվող լուծումները. ակնկալվող արդյունքը.    
   2023 թվականին Լեռնային Ղարաբաղից բռնի տեղահանված ուսուցիչների օժանդակության ծրագիրը հաստատելու մասին ՀՀ կառավարության որոշման նախագծով նախատեսվում է, որ սույն ծրագրի շահառու է հանդիսանում տեղահանման արդյունքում Հայաստանի Հանրապետությունում բնակություն հաստատած և «Հանրակրթության մասին» օրենքի պահանջներին համապատասխան անձը, ով ցանություն ունի  աշխատելու Հայաստանի Հանրապետության մարզերի բնակավայրերի պետական հանրակրթական ուսումնական հաստատություններում։ Հայաստանի Հանրապետության մարզերի բնակավայրերի պետական հանրակրթական ուսումնական հաստատություններում որևէ առարկայից ուսուցչի թափուր տեղ առաջանալու դեպքում, սահմանված կարգով ուսուցչի թափուր տեղի համար հայտարարված մրցույթին դիմող չլինելու կամ մրցույթը չկայանալու պարագայում, ծրագրի շահառու հանդիսացող անձիք կարող են ներգրավվել մարզերի ուսումնական հաստատություններում, որպես ուսուցիչ:
Այս սկզբունքով շահառուների պայմանագրի ժամկետ է սահմանվում պայմանագրի կնքման պահից մինչև 2-րդ ուսումնական տարվա ավարտը։ Եթե շահառուն երկու անգամ չեղարկում է ներկայացված դիմումը, նա այլևս առաջնահերթության իրավունքով չի ունենում և ուսուցչական թափուր տեղի համալրման գործընթացին կարող է մասնակցել օրենսդրությամբ սահմանված կարգով:
Ընդ որում, սույն ծրագրի շրջանակներում կնքված պայմանագրի վաղաժամկետ լուծման դեպքում տվյալ ուսուցիչը զրկվում է սույն ծրագրից կրկին օգտվելու իրավունքից։
Հարկ է նշել, որ սույն ծրագրի շրջանակներում ուսուցչին Հայաստանի Հանրապետության պետական բյուջեով նախատեսված միջոցներից տվյալ հաստատության միջոցով լրացուցիչ հատկացվում է լրավճար` մանկավարժական աշխատավարձի 30 տոկոսի չափով, իսկ Սյունիքի և Վայոց Ձորի մարզերի հաստատություններ, Գեղարքունիքի մարզի Ճամբարակ ու Վարդենիս համայնքների և Տավուշի մարզի Նոյեմբերյան, Իջևան ու Բերդ համայնքների հաստատությունների սույն ծրագրից օգտվող  ուսուցիչներին՝ ևս 50,0 հազար դրամ ֆիքսված լրավճար։ 

Սույն նախագծով նախատեսվում է նաև, որ Հայաստանի Հանրապետության պետական բյուջեի «1146. Հանրակրթության ծրագիր» ծրագրի «12016. ՀՀ գյուղական բնակավայրերում մինչև 100 սովորող ունեցող պետական հանրակրթական ուսումնական հաստատություններում դասավանդող ուսուցիչներին լրավճարի սահմանում» և «12015․ ՀՀ պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկական առարկաների) դասավանդող ուսուցիչների համար վարձատրության բարձրացված հստակ չափաքանակի սահմանում» միջոցառումների շահառու հանդիսանալու դեպքում այդ միջոցառումների ֆինանսավորման կարգերով սահմանված ժամկետային սահմանափակումները սույն ծրագրի շահառու հանդիսացող ուսուցիչների նկատմամբ կիրառելի չեն, և այդ միջոցառումներով նախատեսված լրավճարները ենթակա են հաշվարկման հաստատությունների հետ պայմանագրեր կնքելու ամսվանից։ 
Նախագծի արդյունքում ակնկալվում է Լեռնային Ղարաբաղից բռնի տեղահանված ուսուցիչների օժանդակություն, մասնագիտական գործունեության հնարավորություն, ինչպես նաև առկա թափուր հաստիքների համալրում համապատասխան մասնագետներով:
Արդյունքում նախատեսվում է պետական հոգածությամբ հրատապ կերպով լուծել բռնի տեղահանված ընտանիքների, հատկապես շահառուների ոչ միայն սոցիալական, այլ նաև բարոյական և հոգեբանական խնդիրները:
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեից ակնկալվում է իրականացնել հատկացումներ տարեկան շուրջ 309000,0 հազար դրամի չափով։
 Ըստ կանխատեսումների, 2023 թվականին Լեռնային Ղարաբաղից բռնի տեղահանված թվով մոտ 1500 ուսուցիչներից մոտ 1000-ը կօգտվեն նախագծով նախատեսվող միջոցառումից։ Հաշվի առնելով այն, որ ուսուցչի թափուր տեղերի ժամերը կազմում է շաբաթական միջինը 9,35 ժամ (0,42 դրույք)՝ դրույքաչափի 30 տոկոսի չափով լրացուցիչ հատկացվող լրավճարի գումարը 1 ուսուցչի հաշվարկով տարեկան կկազմի 125,0 (ուսուցչի միջին դրույքաչափ) x 0,42 (թափուր հաստիքների միջին դրույք) x 0,3 (լրավճար 30%) x 12 (տարեկան ամիսների քանակ) = 189,0 հազ դրամ, իսկ 1000 ուսուցչի հաշվարկով՝ 189,0 մլն դրամ։ Հաշվի առնելով նաև այն, որ նախագծով նախատեսվում է Սյունիքի և Վայոց Ձորի մարզերի հաստատություններ և Գեղարքունիքի մարզի Ճամբարակ ու Վարդենիս համայնքների և Տավուշի մարզի Նոյեմբերյան, Իջևան ու Բերդ համայնքների հաստատությունների սույն ծրագրից օգտվող  ուսուցիչներին տրամադրել ևս հիսուն հազար դրամ ֆիքսված լրավճար, ինչը կազմում է ներկայիս թափուր տեղերի մոտ 20 տոկոսը, ըստ կանխատեսումների այդ ուսուցիչների թիվը կկազմի 200 (1000-ի 20%-ը), որի տարեկան ծախսը կկազմի մոտ 120,0 մլն դրամ։
Հարկ է նկատի ունենալ նաև, որ նշված ուսուցիչներից շատերը կօգտվեն նաև Հայաստանի Հանրապետության պետական բյուջեի «1146. Հանրակրթության ծրագիր» ծրագրի «12016. ՀՀ գյուղական բնակավայրերում մինչև 100 սովորող ունեցող պետական հանրակրթական ուսումնական հաստատություններում դասավանդող ուսուցիչներին լրավճարի սահմանում» և «12015․ ՀՀ պետական հանրակրթական բոլոր ուսումնական հաստատություններում ԲՏՃՄ ոլորտի (բացառությամբ մաթեմատիկական առարկաների) դասավանդող ուսուցիչների համար վարձատրության բարձրացված հստակ չափաքանակի սահմանում» միջոցառումներից, ինչի հետ կապված ծախսերն արդեն իսկ ներառված են պետական բյուջեում։
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Նախագծի ընդունմամբ անհրաժեշտություն է առաջանում  փոփոխություններ և լրացումներ կատարելու «Հայաստանի Հանրապետության 2023 թվականի պետական բյուջեի մասին» օրենքում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ, ինչպես նաև  համապատասխան ֆինանսական միջոցներ նախատեսել Հայաստանի Հանրապետության 2024-2026 թվականների պետական բյուջեներում:
[bookmark: _GoBack]Այլ տեղեկություններ.
       Չկան:
